
Chwa lekòl leta Public School Choice (PSC) 
Bwochi Enfòmasyon sou Pwogram Program 

Information Pamphlet (PIP) 
 

Byenveni ! 
Tanpri li bwochi sa a pou jwenn enfòmasyon sou Pwogram Chwa lekòl leta Public School Choice(PSC) ak zouti w ap 
bezwen pou pran desizyon ou p ap regrèt sou chwa lekòl. 

 

Pou w jwenn plis enfòmasyon, ale sou www.nyc.gov/schools/PSC 

Si w gen kesyon sou pwogram PSC a, rele nan 718-935-2439 oswa voye yon imèl nan NCLB_PSC@schools.nyc.gov . 

Si w gen kesyon sou mwayen transpò, kontakte Biwo pou Transpò elèv Office of Pupil Transportation (OPT) nan 
718-392-8855 oswa  

al sou sit wèb OPT a nan www.nyc.gov/schools/Offices/Transportation  
 
 

+  

 

 

 

http://www.nyc.gov/schools/PSC
mailto:NCLB_PSC@schools.nyc.gov
http://www.nyc.gov/schools/Offices/Transportation

Elijiblite nan pwogram PSC 

Depatman Edikasyon Eta Nouyòk New York State Education Department (NYSED) ak Depatman edikasyon Vil Nouyòk 
New York City Department of Education (NYCDOE) detèmine ki elèv ki ka patisipe nan Pwogram PSC a.  Ane sa a, elèv 
yo elijib pou yon transfè PSC si lekòl yo ye a nan kategori sa yo :  

 Lekòl Focus oswa Lekòl Priyorite: NYSED idantifye lekòl kòm lekòl priyorite oswa lekòl focus si yo pami lekòl 
ki gen pèfòmans pi ba nan tout eta a lè yo konsidere pèfòmans, pousantaj elèv ki gradye, ak/oswa lòt kritè 
anjeneral  

 Lekòl y ap fèmen ofiyamezi Phase Out: Depatman Edikasyon Vil Nouyòk New York City Department of 
Education (NYCDOE) deside ki lekòl li ta dwe fèmen ofiyamezi poutèt move pèfòmans ak/oswa poutèt pa 
gen anpil elèv ki vle ale ladan yo. Phase out se yon pwosesis kote yo fèmen lekòl yo ofiyamezi sou yon 
peryòd dezan oswa twazan.  

 

Depatman edikasyon Eta Nouyòk New York State Education Department (NYSED) detèmine kondisyon 
responsablite lekòl dapre pwòp seri mezi pa l.  Pou plis enfòmasyon sou responsablite NYS ED pou lekòl, ale sou sit 
wèb : www.p12.nysed.gov/accountability. 
 

Elèv ki nan dènye klas nan lekòl yo pa p resevwa yon aplikasyon transfè PSC. 
 

An 2014, 6 662 fanmi te aplike pou transfè nan pwogram PSC.  Onivo Vil la, te genyen 12 015 plas disponib ak 
4 848 elèv ki te jwenn yon òf transfè nan yon lekòl ki gen bonjan pèfòmans In Good Standing (IGS). 
 

Pwosesis Aplikasyon PSC.  
Chwa lekòl yo 

Nou mete tout opsyon lekòl yo nan Aplikasyon pou transfè nou mete nan anvlòp la. Ou ka chwazi otan lekòl ou 
renmen, menpwosesis la pa konsidere lòd ou klase yo jan w pito. Ou ta dwe chwazi omwen kat lekòl pou ogmante 
chans ou pou resevwa yon òf transfè. Sepandan ou pa ka ajoute plis lekòl nan aplikasyon w lan. Yo ka voye pitit ou 
a nan nenpòt lekòl ou chwazi.  Kidonk chwazi sèlman lekòl sa yo ke w vle pou pitit ou a ale.  

Apa lekòl ou chwazi sou aplikasyon an, ou ka chwazi opsyon "Lòt lekòl yo". Lè w chwazi opsyon sa a, ou ka 
resevwa yon òf transfè nan yon lekòl ki gen plas disponib si pa gen plas disponib nan okenn nan lekòl ou chwazi 
yo. Y ap bay elèv plas nan "Lòt lekòl yo" oaza. 
 

Soumèt Aplikasyon an  

Si w ta renmen mande yon transfè pou pitit ou a, ou dwe siyen aplikasyon ou fin ranpli a epi poste l nan anvlòp 
nou voye ba w la. Si w pa soumèt Fòmilè Aplikasyon pou transfè a nan delè a, sa vle di ou pa vle  patisipe nan 
pwogram lan epi pitit ou a ap rete nan lekòl li ye kounye a. Aplikasyon an dwe gen so lapòs ak dat ki pa pi ta pase 
vandredi  24 avril 2015. 
 

PSC se yon pwogram ou chwazi si w vle. Si w ta renmen pitit ou a rete nan lekòl li ye kounye a, ou pa bezwen 
soumèt yon aplikasyon.  Ou ka refize tou si w tcheke NON sou aplikasyon an.  
  

Lèt  desizyon 

Y ap poste ba fanmi yo lèt sou desizyon yo pran nan mwa Jiyè. Yo voye w nan yon lekòl dapre plas ki disponib ak 
dapre Lwa Pa kite okenn timoun ret dèyè No Child Left Behind (NCLB) ki egzije pou elèv ki gen pi move pèfòmans 
yo ak pi piti revni lakay yo gen priyorite. Pwogram PSC a gen anpil demann ak yon kantite  plas disponib ki limite 
nan chak lekòl, epi pa gen garanti w ap jwenn yon òf transfè pou pitit ou a. Si pitit ou a pa satisfè egzijans pou 
chanje klas yo nan fen ane lekòl la, y ap anile transfè li a. 
 
Òf transfè nan pwogram PSC pa obligatwa epi yo ka refize yo.  Si w pa vle akepte òf la, pitit ou a ap rete nan lekòl 
li ye kounye a. 

http://www.p12.nysed.gov/accountability

Pran Bonjan Desizyon : 
Konsidere kalite sa yo nan yon lekòl anvan w aplike: 

 Adrès        

 Kantite elèv lekòl la genyen 

 
Gen plizyè diferan tip lekòl sou aplikasyon w lan. Lekòl yo ka varye dapre efektif yo, kote yo ye, sou sa yo 
konsantre onivo akademik ak kourikoulòm yo ofri. Pou jwenn plis enfòmasyon sou pwogram ak aktivite ki 
disponib nan lekòl ou chwazi yo, tanpri ale sou www.nyc.gov/schools/ChoicesEnrollment pou wè deskripsyon ak 
enfòmasyon sou moun pou kontakte nan anyè lekòl primè, presegondè ak segondè a.  Ou ka kontakte tou lekòl ou 
chwazi sou aplikasyon an sou sa li ofri nan kourikoulòm lan ak sou pwogram apre lekòl ki ta ka enterese w. 
 

Aksè nan lokal  

Si pitit ou a gen kapasite limite pou mache, tanpri konsidere posiblite pou aksè ki genyen nan lekòl transfè yo ka 
voye l. Pou plis enfòmasyon sou aksè nan lokal lekòl leta Vil Nouyòk, tanpri al sou sit 
http://schools.nyc.gov/Offices/OSP/Accessibility. 
 

Mwayen transpò  

Nou ankouraje w konsidere distans trajè pitit ou a ap gen pou fè pou l ale nan nenpòt lekòl ke w chwazi sou 
aplikasyon w lan. Itilize sit wèb MTA a ( www.mta.info) pou detèmine pi bon trajè ak distans/kantite tan ant lakay 
ou ak yon lekòl. Asire w ke w konsidere konbyen tan li pran pou w sòti lakay ou pou ale nan tout lekòl ou chwazi 
yo  sou aplikasyon w. Y ap bay elèv ki transfere nan yon lòt lekòl dapre PSC mwayen transpò jiskaske l rive nan 
dènye klas nan lekòl sa a. Mwayen Transpò a ka  yon otobis jòn oswa yon MetroCard ak tout montan konplè.  

Règleman sou mwayen transpò yo aplikab pou transfè dapre PSC : 

 Elèv nan klas Kindergarten jiska klas 2yèm ane ki abite mwens pase ½ mil ak lekòl la elijib pou yon Metro 
Card k  tou peye pou tout trajè a.  

 Elèv nan klas Kindergarten jiska klas 2yèm ane ki abite plis pase ½ mil ak lekòl la elijib pou mwayen 
transpò nan otobis jòn. 

 Elèv nan klas 3yèm ane jiska klas 6yèm ane ki abite mwens pase 1 mile ak lekòl yo ye a elijib pou yon 
Metro Card ak tout montan konplè pou trajè a. 

 Elèv nan klas 3yèm ane jiska klas 6yèm ane ki abite mwens pase 1 mile ak lekòl la elijib pou sèvis nan 
otobis jòn. 

 Elèv nan klas 7yèm jiska 12yèm ane elijib pou resevwa Metro Card tou peye, kèlkeswa trajè yo gen pou fè 
pou ale lekòl la. 
 

Transpò nan otobis pou elèv Edikasyon jeneral pa disponib andeyò borough elèv la abite. Li disponib jiska klas 
8yèm ane pou kèk lekòl Distri 21, 25, 27 ak 31. Pou gade yon lis lekòl sa yo, al sou sit 

www.nyc.gov/schools/Offices/Transportation. 

Ou ka telefone OPT nan 718-392-8855 semenn anvan lekòl louvri pou konfime mwayen transpò pou ale nan 
nouvo lekòl la.  

 Matyè akademik 

 Kourikoulòm yo ofri ak aktivite apre-lekòl 
 

http://www.nyc.gov/schools/ChoicesEnrollment
http://schools.nyc.gov/Offices/OSP/Accessibility
http://www.mta.info/
http://www.nyc.gov/schools/Offices/Transportation

Elèv k aprann lang anglè English Language Learners (ELL) 

NYCDOE ofri yon seri pwogram ak sipò pou fè sèten ke ELL yo resevwa sèvis ki gen pou wè  ak lang ki nesesè pou 
yo byen travay lekòl. Lekòl yo dwe enfòme paran sou twa modèl pwogram ki genyen nan Vil Nouyòk kit paran an 
pito oswa pa pito modèl y ap ofri l kounye a nan lekòl la. Modèl pwogram yo se : Edikasyon bileng pou tranzisyon 
Transitional Bilingual Education (TBE), Nan de lang Dual Language, ak angle kòm dezyèm lang English as a Second 
Language (ESL). Si w bezwen plis enfòmasyon sou sèvis pou elèv k ap aprann lang angle  English Language 
Learners (ELL), tanpri telefone 212-374-6072 oswa al sou sit http://schools.nyc.gov/Academics/ELL/default.htm 
 

Sèvis Edikasyon Espesyal  

Si pitit ou a ap resevwa sèvis Edikasyon espesyal, l ap kontinye resevwa yo nan nouvo lekòl li prale a. Nan nouvo 
lekòl la, w ap patisipe nan reyinyon Komite Plan Edikasyon endividyèl Individualized Education Program (IEP) pou 
evalye pwogrè pitit ou a. Pandan reyinyon an, Komite IEP a ap dokimante ladrès ak kapasite pitit ou a, ap evalye 
ak fikse objektif, epi ap detèmine ki sipò ak sèvis ap pi bon pou li. 

Elèv ki gen andikap ki gen sèvis transpò pòtapòt dapre IEP yo ap kontinye resevwa sèvis transpò obligatwa si yo 
transfere yo nan yon lòt lekòl atravè Pwogram PSC.  

 

Dat enpòtan 

 Yo fè sesyon enfòmasyon yo an mas(gade pi ba a pou konnen dat ak kotey ap fè yo) 

 Delè pou aplikasyon PSC yo se vandredi 24 avril 2015.  

 Y ap poste ba fanmi yo lèt sou desizyon yo pran nan mwa Jiyè. 
 

Sesyon enfòmasyon sou Chwa Lekòl leta 
Tout sesyon yo ap fèt ant 5:30 p.m. – 7:30 p.m. 

 

Borough Dat Lokal lekòl Adrès ri 

Bronx 
2 Mas Herbert H. Lehman High School 3000 East Tremont Avenue 

10 Mas Theodore Roosevelt Education Campus 500 East Fordham Road 

Brooklyn 
5 Mas New Heights Middle School 790 East New York Avenue 

12 Mas Sunset Park High School 153 35th Street 

Manhattan 3 Mas High School of Fashion Industries 225 West 24th Street 

Queens 4 Mas Francis Lewis High School 58-20 Utopia Parkway 

Staten Island 9 Mas The Michael J. Petrides School 715 Ocean Terrace (Building C) 

 
Ou dwe poste aplikasyon PSC ou fin ranpli a nan dat Vandredi 24 avril 2015 pou pi ta. 
 

Ou gen kesyon ? 

Si w gen kesyon sou pwogram PSC a tanpri ale sou www.nyc.gov/schools/PSC.  Ou ka kontakte tou Office of Student 
Enrollment nan 718-935-2439 oswa pa imèl nan NCLB_PSC@schools.nyc.gov . 

Si w gen kesyon sou mwayen transpò, kontakte OPT nan 718-392-8855 oswa al sou sit wèb OPT a nan 
www.nyc.gov/schools/Offices/Transportation. 
 

http://schools.nyc.gov/Academics/ELL/default.htm
http://www.nyc.gov/schools/PSC
mailto:NCLB_PSC@schools.nyc.gov
http://www.nyc.gov/schools/Offices/Transportation

